
ABSTRAK 
 
 

Kajian ini bertujuan untuk melihat hubungan dan sumbangan antara tiga variabel 
iaitu amalan pengurusan kurikulum, komitmen kerja, dan kepuasan kerja terhadap 
prestasi akademik sesebuah sekolah.Sekolah berprestasi akademik bawah 59% dan 
sekolah berprestasi akademik 60% ke atas adalah sasaran kajian ini.Kajian reka 
bentuk tinjauan ini, menggunakan soal selidik untuk mendapatkan data kuantitatif 
daripada 287 ketua panitia di empat buah daerah kawasan pedalaman atas, Sabah. 
Kajian ini menggunakan instrumen oleh Yulk & Kim (1995), untuk variabel amalan 
pengurusan kurikulum, instrumen kepuasan kerja yang diubahsuai daripada 
instrumen oleh Paul E. Spector (1994) dan instrumen komitmen kerja oleh Mohd. 
Nor Jaafar, (2002).Data kajian ini dianalisis menggunakan pakej Statistik SPSS versi 
18 dan perisisn AMOS versi 18. Data yang diperoleh dilaksanakan secara deskriptif 
(min dan sisihan piawai), dan analisis secara inferensi iaitu ujian t, korelasi pearson 
dan regresi berganda. Selanjutnya kajian diteruskan lagi dengan analisis Structural 
Equation Modeling (SEM) untuk menguji model yang telah dicadangkan oleh 
penyelidik. Dapatan  utama kajian ini memperlihatkan, ketiga-tiga variabel bebas 
(amalan pengurusan kurikulum, komitmen kerja dan kepuasan kerja) mempunyai 
hubungan yang positif dan signifikan dengan prestasi akademik sekolah sama ada 
sekolah berprestasi 59% ke bawah mahupun sekolah berprestasi melebihi 60%. 
Analisis regresi berganda yang menunjukkan secara signifikan, peramal amalan 
pengurusan dan peramal komitmen kerja mempunyai pengaruh terhadap kepuasan 
kerja, iaitu peramal amalan pengurusan kurikulum (F=111.844,p<0.5) 
menyumbang sebanyak 31.5% varians(R2=.315), (β=.302,p<0.5)dalam variabel 
kepuasan kerja sementara peramal komitmen kerja menyumbang sebanyak 12.8% 
(R2=.441) (F=224.869, p<0.5), (β = .452, P<0.5) dalam variabel kepuasan 
kerja.Analisis laluan model persamaan struktur (SEM) juga menunjukkan data yang 
digunakan mempunyai kesepadanan yang mengukuhkan lagi dapatan analisis 
regresi berganda.Ujian terhadap variabel mediator iaitu kepuasan kerja 
menunjukkan bahawa kepuasan kerja bertindak sebagai mediator sempurna 
(complete mediation) antara amalan pengurusan kerja dengan prestasi akademik 
sekolah dan antara komitmen kerja dengan prestasi akademik sekolah.Analisis 
korelasi pearson juga menunjukkan terdapat hubungan yang signifikan antara 
variabel-variabel yang dikaji. Analisis secara deskriptif menunjukkan bahawa 
amalan pengurusan kurikulum, komitmen kerja dan kepuasan kerja dalam kalangan 
ketua panitia berada pada tahap tinggi sama ada sekolah berprestasi 59% dan ke 
bawah ataupun sekolah berprestasi 60% dan ke atas. Justeru dapatan kajian ini 
adalah diharapkan memberikan input yang berfaedah untuk penambahbaikan 
produktiviti sektor pendidikan. Pada akhir kajian ini juga dicadangkan agar 
pengkajian tentang amalan pengurusan kurikulum, komitmen kerja dan kepuasan 
kerja dirungkai secara berterusan kerana variabel tersebut adalah variabel yang 
bersifat dinamik terhadap variabel lain. 

ABSTRACT 
 
 

THE PRACTICE OF CURRICULUM  MANAGERIAL, JOB  COMMITMENT AND 
JOB SATISFACTION AMONG THE HEAD OF DEPARTMENT AND THEIR 

CORRELATION WITH THE ACADEMIC PERFORMANCE IN  
SECONDARY SCHOOL IN SABAH 

 
The aims of this study, is to examine the relationship and contribution between the 
three variables specific of the Curriculum Management Practices, Work 
Commitment and Job Satisfaction, which contribute to the academic performances 
at schools. The main target of this study is towards schools which are below 59% 
and above 60% academically performance. The research design used for this 
survey is a questionnaire, that basically to obtain quantitative data from a number 
of 287 School Panel Heads based in four rural districts in the state of Sabah. The 
instrument is by Yulk & Kim (1995) whereby also used in this study for the variable 
of Curriculum Management Practices. On Job Satisfaction, the instrument adapted 
from Paul E. Spector (1994) on Work Commitment and the instrument by Mohd. 
Nor Jaafar (2002) were used. The analyzed data used in the Statistical Package 
SPSS version 18 and AMOS version 18. The data obtained were analyzed in 
descriptive manner (means and standard deviation), inferential analysis t, test of 
Pearson correlation and multiple regression. The main finding of this study showed 
that the three independent variables; Curriculum Management Practices, Work 
Commitment and Job Satisfaction, have positive and significant relationship with 
the School Academic Performances;. both in schools of below 59% and above 
60%.The multiple regression analysis carried out showed that the predictor have 
significant influence on job satisfaction, that is curriculum management practice 
predictor contributing,31.5% (R2=.315), (F=111.844,p<0.5), (β  =.302,p<0.5) on 
the job satisfaction variable. Similary, work commitment predictor contributes 
12.8% (R2=.441) (F=224.869, p<0.5), (β = .452 , P<0.5. Structural equation 
modeling‘s analysis also shows that the data which used matches and supports the 
findings from the multiple regression analysis. Tests on the mediator variable, 
which is the job satisfaction, shows that job satisfaction acts as a complete 
mediator in two instances; between Curiculum Management Practices, and school 
academic performance  and  between Work Commitment   and the academic 
performance.  Pearson‘s correlation analysis shows that there is a significant 
relationship among the studied variables. Descriptive  Analysis showed that the 
Curiculum Management Practices, Work Commitment and Job Satisfaction among 
Panel Heads are at a high level both in schools with academic performances of 
below 59% and above 60%. Thus, the findings of this study are expected to 
provide useful inputs for the enhancement of high performances in the education 
sector. At the end, this study suggests that further studies will be done to unfold 
the variables of Curriculum Management Practices, Work Commitment and Job 
Satisfaction which definitely have dynamic influence on other variables. 

BAB 1 

 

PENGENALAN 

 

 

1.0 Pendahuluan 

Pendidikan merupakan tunjang utama  pembangunan ekonomi dan pembangunan 

menyeluruh sesebuah negara.  Negara sangat bergantung pada ilmu pengetahuan, 

kemahiran dan kompetensi yang dimiliki oleh rakyat dalam menghadapi persaingan 

ekonomi global pada masa ini. Ringkas kata, pendidikan merupakan asas 

pembangunan sesebuah negara. 

 

Berikutan dengan peranan pendidikan yang sedemikian, transformasi dan 

perkembangan yang berlaku dalam pembangunan negara secara 

langsungjugamenyebabkan berlakunya reformasi dan transformasi dalam sektor 

pendidikan. Antara reformasi yang dimaksudkan adalah pelaksanaan Pelan 

Tindakan Pembangunan Pendidikan (PIPP 2006-2010) sebagai reformasi pendidikan 

secara terancang bertujuan untuk membangunkan pendidikan secara sistematik 

dan penyediaan pendidikan yang berkualiti. Kesinambungan daripada PIPP, 

kerajaan menjadikan perluasan akses kepada pendidikan berkualiti dan 

berkemampuan sebagai salah satu daripada enam Bidang Keberhasilan Utama 

Negara (NKRA) dengan hasrat untuk melahirkan modal insan yang berdaya maju 

dan mampu memacu ekonomi negara. Pengenalan NKRA pendidikan adalah 

sebahagian daripada transformasi yang berlaku dalam sektor pendidikan (Rahimah 

Ahmad, 2008).Terbaru adalah pelancaran Pelan Pembangunan Pendidikan 2013-

2025 (PPPM) iaitu hasil daripada kajian dan perbandingan pencapaian lampau 

dengan membandingkan tanda aras antarabangsa dari segi perkembangan 

pendidikan.  

 

Sehubungan daripada penekanan reformasi dan transformasi dalam sektor 

pendidikan, pihak pengurusan adalah diwajibkan mempelajari dan menguasai 

kemahiran dalam pengurusan untuk membolehkan kelangsungan reformasi dan 

transformasi yang dirancang. Oleh itu, kemahiran dalam aspek pengurusan 

khususnya berkaitan dengan pengurusan kurikulumperlu dimiliki oleh pihak 

pengurusan. Hal ini kerana, kurikulum merupakan intipati sistem pendidikan dan 

sememangnya patut diurus dengan cekap (Cruickshank et al: 1995).Tuntutan untuk 

menguasai ilmu pengurusan diperkukuhkan lagi dengan penjelasan oleh June 

M.L.Poon (2006),  bahawa penguasaan kemahiran pengurusan akan dapat 

membolehkan keberkesanan sesebuah organisasi. Tambahan pula, sistem 

pendidikan adalah bersifat responsif kepada perubahan dan keperluan semasa. 

Jadi, sistem pendidikan juga sudah pasti perlu ditadbir urus seiring dengan 

perubahan yang berlaku. 

 

Bagaimanapun, terdapat halangan untuk membangunkan serta mengurus 

sektor pendidikan yang berkualiti.Hal ini kerana, organisasi sekolah sebagai agen 

perubahan utama sektor pendidikan, semakin unik dan kompleks (Ramaiah A.L, 

1993). Shahril @ Charil Marzuki (2003), juga menyatakan bahawa sekolah 

merupakan organisasi yang unik yang tidak terdapat pada mana-mana organisasi 

lain di dunia. Keunikan yang dimaksudkan memerlukan pengurus yang 

berpengetahuan dan berkemahiran memandangkan sekolah mempunyai sekurang-

kurangnya tiga ciri yang menjadikan organisasi sekolah kini paling sukar ditadbir 

iaitu yang pertama sekolah dan sistemnya adalah organisasi manusia. Klien dan 

bahan mentahnya adalah manusia, sumbernya juga manusia dan matlamatnya pula 

dalam diri manusia, keduanya kumpulan sasaran sekolah ialah manusia yakni 

kanak-kanak dan remaja yang masing-masing berada di dalam tempoh 

perkembangan fizikal, emosi dan sosial, seterusnya matlamat sekolah adalah 

berkait rapat dengan pendidikan yang menterjemahkanproses pembelajaran, 

perkembangan dan pembangunan diri manusia sebagai tanggungjawab utama . 

 

Matlamat sekolah yang sedemikian bukan sahaja memerlukan asas keilmuan 

yang mantap dalam ilmu-ilmu teras tetapi juga kemahiran-kemahiran dalam bidang 

pengurusan, (Yahya Don, 2005).Maka dengan itu, Ibrahim Mamat, (2001), 

menjelaskan matlamat utama sekolah yang berkaitan dengan pembangunan 

sumber manusia merupakan tanggungjawab yang menuntut komitmen yang tinggi. 

Ketidaksampaian ilmu pendidikan yang dipertanggungjawabkan kepada pihak 

sekolah bukan sahaja menyebabkan ketidakseimbangan terhadap pelajar tetapi 

implikasi yang lebih kritikal adalah menyebabkan kepincangan pembangunan 

sesebuah negara.  

 

Keunikan sekolah bertambah kompleks apabila kurikulum yang menjadi 

teras dalam sistem pendidikan perlu dipastikan agar sentiasa terkini dan sesuai 

dengan perkembangan zaman dan dunia umumnya; sentiasa berdaya saing dengan 

negara lain; kurikulum yang dibina dan ditambah baik dapat menangani keperluan 

tempatan; bersifat menyeluruh dan mampu melahirkan murid yang memenuhi 

matlamatFalsafah Pendidikan Kebangsaan (FPK) dan aspirasi negara dalam aspek 

kemenjadian murid (Sufean Hussin, 2004). Rumusannya, kurikulum hendaklah 

bersifat responsif  bukan sahaja terhadap perubahan dalam negara tetapi juga 

responsif terhadap perubahan secara global.  

 

Dengan demikian, kurikulum yang menjadi nadi kepada sistem pendidikan di 

negara kita, telah diformulasikan bersifat dinamik dan responsif kepada perubahan 

serta keperluan semasa ( Abdul Ghani Abdullah, 2009). Sifat kurikulum yang 

dimaksudkan terbukti apabila Menteri Pendidikan Malaysia, Tan Sri Muhiyiddin 

Yassin mengumumkan bahawa kurikulum yang diamalkan dalam sistem Pendidikan 

di Malaysia akan dirombak semula agar sesuai dengan keperluan semasa (Berita 

Harian, April 2012). Rombakan yang dilakukan terhadap kurikulum telah mula dan 

sedang dilaksanakan di seluruh sekolah di Malaysia. Antara rombakan yang 

dilakukan adalah sekolah diberi autoriti untuk mengendalikan sendiri penilaian 

terhadap pelajar, misalnya pelaksanaan kerja kursus Sejarah, Sains dan Pendidikan 

Moral wajib dinilai dari tingkatan 1 bagi sekolah menengah dan pelaksanaan KSSR 

menggantikan KBSR bagi sekolah rendah.  

 

Hakikatnya,keunikan organisasi sekolah dan sifat kurikulum yang menjadi 

teras dalam sistem pendidikan ini, memerlukan pengurus yang berpengetahuan, 

berkemahiran dan berdaya mampu bagi memastikan hasrat sistem pendidikan yang 

terkandung dalam FPK dapat direalisasikan. Pengurus yang mempunyai kemahiran 

dalam aspek pengurusan pula akan menjadi boneka semata-mata sekiranya tidak 

mempunyai komitmen yang tinggi untuk melaksanakan tanggungjawab yang 


